Canllawiau ynghylch
 Asesiad Risg Cynaliadwy
Adran 1 – Asesiad Risg Cynaliadwy: Y Cefndir
Caiff Datblygu Cynaliadwy ei ddiffinio fel “datblygiad sy’n bodloni anghenion y presennol heb amharu ar allu cenedlaethau’r dyfodol i fodloni eu hanghenion hwy”.
Beth yw Datblygu Cynaliadwy …
Dywed Fforwm ar gyfer y Dyfodol fod Datblygu Cynaliadwy yn broses sy’n galluogi pobl i wireddu eu potensial a’u hansawdd bywyd, yn awr ac yn y dyfodol, yn ogystal â diogelu’r amgylchedd 
Mae diffiniad y Cyngor o ddatblygu cynaliadwy yn canolbwyntio ar sicrhau lles a gwell ansawdd bywyd ar gyfer pawb yn awr ac am genedlaethau i ddod drwy fabwysiadu’r egwyddorion cyffredinol canlynol:
· Sicrhau bod pobl a’u hansawdd bywyd yn awr ac yn y dyfodol yn ystyriaeth gwbl allweddol
· Mynegi safbwynt hirdymor er mwyn diogelu buddiannau cenedlaethau’r dyfodol, gan hefyd fodloni anghenion pobl heddiw
· Wrth gynllunio ar gyfer y presennol integreiddio anghenion amgylcheddol a chymdeithasol â llwyddiant economaidd a syniadau ynghylch y dyfodol
· Ystyried holl ystod y costau a’r manteision wrth lunio cynlluniau a gwneud penderfyniadau a hefyd wrth ystyried risgiau ac unrhyw ansicrwydd
· Ystyried egwyddorion Datblygu Cynaliadwy wrth wneud penderfyniadau ynghylch caffael ac adeiladu, gan gynnwys costio oes gyfan
· Parchu terfynau amgylcheddol fel na wneir defnydd gormodol na ellir ei wyrdroi o adnoddau nac fel y gwneir difrod i’r amgylcheddol na ellir ei ddadwneud.
Beth yw Caffael Cynaliadwy …
Golyga Caffael Cynaliadwy wneud penderfyniadau gwell wrth brynu nwyddau, gwaith neu wasanaethau. Mae’n broses lle y mae sefydliad yn bodloni ei anghenion o ran nwyddau, gwasanaethau, gwaith neu gyfleustodau mewn modd sy’n cyflawni gwerth am arian dros oes gyfan – o safbwynt ysgogi manteision i’r sefydliad a hefyd i gymdeithas a’r economi, gan sicrhau cyn lleied â phosibl o ddifrod i’r amgylchedd. 
Mae’r Uned Caffael Corfforaethol wedi mynd i’r afael â’r flaenoriaeth strategol a nodir yn Strategaeth Datblygu Cynaliadwy’r Cyngor “Datblygu’r Strategaeth Caffael Cynaliadwy i ddod yn batrwm ar gyfer caffael cynaliadwy”.
Mae Datganiad Polisi Caffael Cymru a ddiweddarwyd ym mis Mehefin 2015 gan Weinidog Cyllid Llywodraeth Cymru yn nodi arferion caffael a chamau penodol y bydd yn ofynnol i bob corff cyhoeddus yng Nghymru eu cymryd. Mae’r datganiad polisi yn nodi’r 10 egwyddor allweddol y bydd yn rhaid i sector cyhoeddus Cymru eu mabwysiadu. Un o’r egwyddorion allweddol hyn yw’r effaith Economaidd, Cymdeithasol ac Amgylcheddol o fewn caffael, gan sicrhau bod gwerth am arian yn cael ei ystyried i’r un graddau â chostau oes gyfan er mwyn creu arbedion effeithlonrwydd a chanlyniadau da ar gyfer y sefydliad, a hefyd er lles y gymdeithas a’r economi gan sicrhau cyn lleied â phosibl o niwed i’r amgylchedd. Mae’r datganiad polisi yn ei gwneud hi’n orfodol i ddefnyddio Offeryn Asesu Risg Cynaliadwy Llywodraeth Cymru er mwyn sicrhau bod penderfyniadau ynghylch caffael yn ystyried yr effaith hirdymor ar y cyfuniad o fuddion. 
Ers 2008 mae’r Awdurdod wedi ymrwymo i ddefnyddio Offeryn Asesu Risg Cynaliadwy Cymeradwy Llywodraeth Cymru er mwyn nodi ac elwa ar enillion cynaliadwy ar draws gweithgarwch contractio.  Mae’r offeryn hwn yn ein cynorthwyo i ystyried sut y gall materion cynaliadwyedd gael eu trin wrth ddrafftio manyleb ac wrth dendro, gan ei ymgorffori yn y broses gontractio.
Rheolau o ran Gweithdrefnau Contractau 
Caiff y defnydd o’r Asesiad Risg Cynaliadwy ei estyn ar draws pob gweithgaredd a system contractio priodol a ddatblygir er mwyn monitro effeithiolrwydd y cymal cynaliadwyedd a gynhwysir ynghyd â’r manteision mesuradwy a gyflawnir.
Yn unol â'r Rheolau o ran Gweithdrefnau Contractau (Cymal 8.8) - Yn achos unrhyw dendr/dyfynbris sy'n werth dros £25,000 rhaid i'r Swyddog Arweiniol roi ystyriaeth i faterion cymdeithasol, economaidd ac amgylcheddol gan ddefnyddio Asesiad Risg Cynaliadwy. Ymgynghorir â'r Uned Caffael Corfforaethol cyn unrhyw dendr/dyfynbris/contract yn ôl y gofyn er mwyn cytuno ar y dull a ddefnyddir
Mae cynaliadwyedd yn fater corfforaethol allweddol i Gyngor Sir Caerfyrddin ac mae caffael cynaliadwy wedi’i bennu fel blaenoriaeth allweddol ers sawl blwyddyn. Er mwyn sefydlu cynaliadwyedd ar lefel ymarferol, mae templed ar gyfer Asesiad Risg Cynaliadwy wedi’i ddatblygu.
Beth yw Asesiad Risg Cynaliadwy …
Diben Asesiad Risg Cynaliadwy yw sicrhau bod materion amgylcheddol, cymdeithasol ac economaidd (yn ymwneud â chynaliadwyedd) yn cael eu hasesu, eu deall a’u rheoli o fewn pob penderfyniad allweddol ynghylch caffael sydd ynghlwm wrth gaffael nwyddau a gwasanaethau. 
Eir ati yn gyntaf fel rhan o’r asesiad i nodi’r effeithiau allweddol ar yr amgylchedd, y gymdeithas ac ar yr economi.
Caiff canlyniadau’r asesiad hwn eu defnyddio ar gyfer cwblhau cyfres o gwestiynau sy’n codi’r prif faterion yn ymwneud â chynaliadwyedd sydd ynghlwm wrth unrhyw weithgaredd caffael. Mae’r atebion i’r cwestiynau hyn wedi’u cysylltu â chyfres o ofynion lleiaf a ddylai fod yn rhan o’r broses gaffael er mwyn lleihau effeithiau andwyol/gwella cynaliadwyedd o fewn y contract a chyfrannu at amcanion cynaliadwyedd Llywodraeth Cymru.
Ceir templedi ar wahân ar gyfer nwyddau, gwasanaethau ac yn fwy diweddar dempled drafft ar gyfer gwaith.
O’r herwydd mae cyflawni manteision cynaliadwy yn flaenoriaeth i’r Cyngor a chaiff y fethodoleg risg cynaliadwy a nodir isod ei defnyddio ar gyfer pob contract/dyfynbris sy'n werth dros £25,000 neu lle y bernir bod enillion cynaliadwy yn bosibl i’w cyflawni neu lle y gall manteision cynaliadwy sylweddol gael eu nodi.
O safbwynt contractau sydd uwchlaw’r trothwy Ewropeaidd, gallai fod yn briodol i’r Swyddog Arweiniol Contract gynnal Dadansoddiad Risg Cynaliadwy llawn â chymorth y Swyddogion Caffael. Bydd y penderfyniad i fynd ati i ddefnyddio’r fethodoleg cynaliadwyedd yn dibynnu ar ddylanwad y “prynwr” o fewn y farchnad ynghyd â gallu’r farchnad i fodloni gofynion o’r fath.








Cwblhau’r Templed 
Caiff templedi ar wahân eu defnyddio ar gyfer caffael nwyddau a gwasanaethau – lle y mae contract neu fframwaith yn cynnwys elfennau o ran cynnyrch a gwasanaeth ynghyd â “gwaith” – argymhellir y dylid ystyried cyfuniad o’r ddau dempled. 
Cofiwch mai “templedi” yn unig yw’r rhain ac na fydd pob cwestiwn sydd ar y templed o anghenraid yn berthnasol i gontractau penodol.
Gall unrhyw faterion eraill a nodir nad ydynt yn rhan o’r templed gael eu cynnwys yn yr adran berthnasol ar ddiwedd y templed a’u cwblhau fel y bo’n briodol.
Yn ddiamau mae’r Asesiad Risg Cynaliadwy yn seiliedig ar farn – nid oes atebion cywir nac anghywir i’r cwestiynau hyn – mae’n dibynnu ar sut y mae unigolion a thimau yn ystyried, yn dadansoddi ac yn rhagdybio’r sefyllfa.
Trwy ystyried yn ofalus y gwahanol agweddau ar yr Asesiad Risg Cynaliadwy sydd ynghlwm wrth gynaliadwyedd ac sy’n berthnasol i’r contractau neu’r dyfynbrisiau unigol - y nod yw “dylanwadu” ar y fanyleb drwy fabwysiadu gofynion lleiaf a gwthio’r ffiniau lle y bo’n bosibl.
Yn unol â’r arfer rydym yn croesawu awgrymiadau a syniadau newydd ynghylch sut y gallwn wella’r gwasanaeth a ddarperir ac rydym yn awyddus i fabwysiadu arferion gorau lle y bo’n bosibl.
Cwestiynau i’w cofio wrth gynnal Asesiad Risg Cynaliadwy
Thema’r Amgylchedd……Ydym ni’n?
Diogelu a gwella’r amgylchedd drwy:
· Lleihau effeithiau trafnidiaeth 
· Sicrhau cyn lleied â phosibl o ddeunyddiau pecynnu a gwastraff 
· Defnyddio deunyddiau o ffynonellau cynaliadwy
· Sicrhau bod y dulliau gwaredu a ddefnyddir yn cael yr effaith leiaf bosibl
· Diogelu mannau gwyrdd a bioamrywiaeth
· Sicrhau bod yr amgylchedd naturiol a’r amgylchedd adeiledig yn cael eu gwarchod
· Cynnal amgylchedd o’r radd flaenaf
Atal llygredd i’r graddau gorau posibl a sicrhau bod y rhai sy’n gyfrifol am achosi llygredd yn atebol am yr hyn a wnânt drwy:
· Lleihau llygredd aer, tir a dŵr
· Lleihau allyriadau o nwyon tŷ gwydr
· Lleihau’r defnydd o gemegion gwenwynig, toddyddion a sylweddau sy’n niweidiol i’r haen osôn
Annog defnydd cynaliadwy o’n hadnoddau naturiol drwy:
· Lleihau’r angen am ynni a gwneud defnydd mwy effeithlon ohono
· Hyrwyddo’r defnydd o ynni adnewyddadwy a hyrwyddo camau i’w gynhyrchu
· Hyrwyddo’r arfer o sicrhau cyn lleied â phosibl o wastraff (yn arbennig deunyddiau pecynnu) ac ailddefnyddio’r gwastraff a gynhyrchir
· Hyrwyddo ailgylchu ynghyd â’r defnydd o ddeunyddiau wedi’u hailgylchu a/neu ddeunyddiau y mae modd eu hailddefnyddio neu eu hailgylchu ar ddiwedd eu hoes
· Defnyddio deunyddiau o ffynonellau cynaliadwy
· Sicrhau y defnyddir cyn lleied â phosibl o ddŵr
Thema’r Gymdeithas…..Ydym ni’n?
· Cyflawni arferion gorau o safbwynt y ddeddf cysylltiadau hiliol a chyfle cyfartal
· Cyflawni arferion gorau o safbwynt iechyd a diogelwch gweithwyr, contractwyr a’r cyhoedd
· Ei gwneud yn haws i weithwyr a chontractwyr fanteisio ar gyfleoedd hyfforddiant a datblygiad
· Hyrwyddo dysgu gydol oes a chreu cyfleoedd ar gyfer elwa ar addysg a dysgu pellach
· Annog arferion gorau o safbwynt gweithio mewn partneriaeth
· Cefnogi egwyddorion masnachu moesegol
· Diogelu hawliau dynol
· Creu cyfleoedd i ddefnyddwyr a rhanddeiliaid eraill allweddol lywio penderfyniadau a dylanwadu arnynt
· Hyrwyddo tegwch: cynhwysiant cymdeithasol – sicrhau nad oes unrhyw un ar ei golled oherwydd ei amgylchiadau cymdeithasol
· Cefnogi’r Gymraeg – sicrhau bod yr iaith yn ffynnu
Thema’r Economi…..Ydym ni’n? 
· Cefnogi swyddi a busnesau lleol – gan gael effaith gadarnhaol ar fusnesau presennol drwy gaffael nwyddau a gwasanaethau’n lleol
· Cefnogi mentrau cymdeithasol a grwpiau gwirfoddol a chymunedol
· Creu swyddi, cymell pobl i ddychwelyd i fyd gwaith a gwella cynhyrchiant a chystadleurwydd yr economi leol
· Ystyried costau oes gyfan
· Creu pethau na fyddant yn dyddio
· Hyrwyddo budd i'r gymuned – drwy ysgogi manteision i’r gymdeithas, yr economi a’r gymuned
I weld enghreifftiau o dempledi o Asesiadau Risg Cynaliadwy wedi’u cwblhau, gweler:-
Atodiad A – Enghraifft o dempled nwyddau wedi’i gwblhau– Cyflenwi a Darparu Gwasanaethau Argraffu
Atodiad B – Enghraifft o dempled nwyddau wedi’i gwblhau– Cyflenwi a Darparu Bwydydd a Nwyddau a Bwydydd wedi’u Rhewi
Atodiad C – Enghraifft o dempled gwasanaethau wedi’i gwblhau– Darparu Darparwyr Hyfforddiant Meithrinfa Symudol Genesis
Atodiad D – Enghraifft o dempled gwasanaethau wedi’i gwblhau– Darparu Cymorth Hyblyg ar gyfer Pobl â Nam ar eu Golwg
Atodiad E – Enghraifft o dempled wedi’i gwblhau sy’n cyfuno nwyddau, gwasanaethau a gwaith – Darparu, Dylunio, Cyflenwi ac Adeiladu Parc Sblash Rhydaman
I weld enghreifftiau o argymhellion sy’n gysylltiedig â’r tendrau uchod, gweler:-
Atodiad F – Argymhellion ar gyfer Cyflenwi a Darparu Gwasanaethau Argraffu
Atodiad G – Argymhellion ar gyfer Darparu Darparwyr Hyfforddiant Meithrinfa Symudol Genesis
Tystiolaeth o Argymhellion sydd wedi’u cynnwys yn y Tendr
Rydym wrthi’n datblygu proses a fydd yn casglu’r dystiolaeth angenrheidiol sydd ei hangen ar gyfer integreiddio argymhellion allweddol yn y cam sy'n ymwneud â'r Holiadur Cyn Cymhwyso, Rheoli’r Fanyleb a’r Contract.
Atodiad 3 – Geirfa
(Ynghlwm wrth Asesiad Risg Cynaliadwy)
Materion amgylcheddol – yn ystyried e.e. y newid yn yr hinsawdd: cynhesu byd-eang: cadwraeth: llygredd sy’n deillio o ynni (dŵr: aer): trin a thorri coed: datgoedwigo: bioamrywiaeth: tocsinau: gwastraff.
Materion cymdeithasol  – yn ystyried e.e. economi: anghydraddoldeb: iechyd: gordewdra: alcohol a chyffuriau; troseddu; hiliaeth: poblogaeth sy’n heneiddio: mewnfudo.
Materion Economaidd – yn ystyried e.e. masnach: economi: cyfle: busnes: tlodi.
Effeithiau Cynaliadwyedd – yn cyfeirio at bobl, y blaned ac elw gan gynnwys safon a moeseg; y gweithle ac amrywiaeth: cynnwys y gymuned: yr amgylchedd: cadwyn gyflenwi.
Deunyddiau/Adnoddau Adnewyddadwy – pethau a all atgynhyrchu eu hunain – dro ar ôl tro e.e. pren: planhigion: ynni – biodanwydd: solar: gwynt.
Deunyddiau/Adnoddau na ellir eu hadnewyddu– e.e. glo: olew.
Cydraddoldeb – sicrhau bod unigolion neu grwpiau o unigolion yn cael eu trin yn deg ac yn gydradd ac ddim mewn modd llai ffafriol, yn unol â’u hanghenion, gan gynnwys hil: rhywedd: anabledd: crefydd: cred: cyfeiriadedd rhywiol – mae bwlio, aflonyddu ac erledigaeth hefyd yn cael eu hystyried fel agweddau ar gydraddoldeb ac amrywiaeth.
Amrywiaeth – yn anelu at gydnabod, parchu a gwerthfawrogi gwahaniaethau pobl er mwyn cyfrannu at eu potensial llawn a’i gyflawni drwy hyrwyddo diwylliant cynhwysol i bawb.
System Reoli Amgylcheddol – fframwaith sy’n cynorthwyo cwmni neu sefydliad i gyflawni ei nodau amgylcheddol drwy reoli ei weithrediadau mewn modd cyson. Credir y bydd y rheolaeth ychwanegol yn gwella perfformiad amgylcheddol newydd y sefydliad neu’r cwmni – mae’n annog y sefydliad i wella’n barhaus ei berfformiad amgylcheddol.
Busnesau Bach a Chanolig (BBaCh) – mae’r categori o ficrofusnesau, busnesau bach a busnesau canolig yn cynnwys busnesau sy’n cyflogi llai na 250 o weithwyr ac sydd â throsiant blynyddol o hyd at 50 miliwn ewro a/neu fantolen o hyd at 43 miliwn ewro.
Sefydliadau’r Trydydd Sector – yn cyfeirio at sefydliadau sy’n ffurfiol, yn annibynnol ar y llywodraeth ac sy’n llywodraethu eu hunain, nad ydynt yn ceisio creu elw ac sy’n gweithredu â chryn gymorth gan wirfoddolwyr gan gynnwys y sector gwirfoddol, y sector cymunedol, mentrau cymdeithasol, cwmnïau cydweithredol, elusennau, cymdeithasau cymunedol a grwpiau ffydd.
Cynnyrch neu Safon Eco-label – systemau labelu ar gyfer bwyd a chynhyrchion defnyddwyr – mesur o gynaliadwyedd ar gyfer prynwyr a defnyddwyr. Ei nod yw ei gwneud yn haws i ystyried pryderon amgylcheddol wrth brynu/siopa e.e. Masnach deg: Cyngor Stiwardiaeth Coedwigoedd: Cyngor Stiwardiaeth y Môr: Tractor Coch – i gael rhagor o fanylion ewch i: http://ec.europa.eu/environment/ecolabel/
http://ecolabel.defra.gov.uk/.
Adfywio Economaidd – mae ardaloedd yn troi’n ardaloedd difreintiedig ac mae’n cynnwys ffactorau amgylcheddol, cymdeithasol ac economaidd. Nod adfywio economaidd yw gwyrdroi’r broses hon, gan wella ansawdd bywyd a denu pobl yn ôl i ardaloedd sy’n dirywio. Y nod yw cryfhau’r economi leol a denu cyfoeth drwy fynd i’r afael â phroblem bod heb waith. Dyma derm a ddefnyddir i gynnwys pobl sy’n ddi-waith, yn economaidd anweithgar neu’n chwilio am waith a hyrwyddo’r broses o greu swyddi. Mae hefyd yn ceisio newid ymddygiad pobl, cymell a chynorthwyo pobl leol i ddod yn fwy entrepreneuraidd/cynorthwyo busnesau.
Cadwyn Gyflenwi – dyma system o sefydliadau, pobl, technoleg, gweithgareddau, gwybodaeth ac adnoddau sydd ynghlwm wrth drosglwyddo cynnyrch neu wasanaeth o’r cyflenwr i’r defnyddiwr/cwsmer.
Budd i'r Gymuned – proses lle y mae sefydliadau yn bodloni eu hanghenion am nwyddau, gwasanaethau, gwaith a chyfleustodau mewn modd sy’n cyflawni gwerth am arian gydol oes o safbwynt ysgogi manteision i’r gymdeithas a’r economi gan leihau unrhyw niwed posibl i’r amgylchedd.
Ceir canllawiau ar wahân ynghylch Budd i'r Gymuned
Os bydd gennych unrhyw ymholiadau neu os bydd angen rhagor o gymorth arnoch i gwblhau’r Asesiad Risg Cynaliadwy…cysylltwch â:
Kim Baker
Uwch-swyddog Caffael (Cynaliadwyedd a Datblygu Cyflenwyr)
Yr Uned Caffael Corfforaethol
Rhif Ffôn: 01267 246241
E-bost: kbaker@sirgar.gov.uk
Atodiadau 
Atodiad A - Enghraifft o dempled nwyddau wedi’i gwblhau– Cyflenwi a Darparu Gwasanaethau Argraffu

Atodiad B – Enghraifft o dempled nwyddau wedi’i gwblhau– Cyflenwi a Darparu Bwydydd a Nwyddau a Bwydydd wedi’u Rhewi

Atodiad C - Enghraifft o dempled gwasanaethau wedi’i gwblhau– Darparu Darparwyr Hyfforddiant Meithrinfa Symudol Genesis

Atodiad D – Enghraifft o dempled gwasanaethau wedi’i gwblhau– Darparu Cymorth Hyblyg ar gyfer Pobl â Nam ar eu Golwg

Atodiad E – Enghraifft o dempled wedi’i gwblhau sy’n cyfuno nwyddau, gwasanaethau a gwaith – Darparu, Dylunio, Cyflenwi ac Adeiladu Parc Sblash Rhydaman

Atodiad F
Enghraifft 1 – Argymhellion ar gyfer Cyflenwi a Darparu Gwasanaethau Argraffu
	Teithio/Trafnidiaeth 
Yn anelu at leihau’r effaith ar deithio   

	· Sicrhau cyn lleied â phosibl o deithio/gwaredu teithiau diangen
· Dangos system a strategaeth effeithiol ar gyfer dosbarthu
· Llunio rhaglen fanwl o gynlluniau teithio
· Rhannu contract yn “lotiau” – cwmpas i gyflenwyr fodloni gofynion mwy nag un “lot” ar yr un cerbyd ar yr un pryd


	Adrodd/Cyfathrebu 
Yn anelu at leihau’r defnydd o bapur a chynhyrchion papur

	· Ystyried tendr electronig (e-dendr) ar gyfer y fframwaith hwn
· Annog cymaint â phosibl o gyfathrebu electronig – gan leihau’r defnydd o bapur h.y. archebu: nodiadau dosbarthu: trefniadau anfonebu: copïau papur o waith print lle y bo’n berthnasol ac elfennau adrodd sydd ynghlwm wrth y contract
· Lle nad oes modd osgoi’r defnydd o bapur, sicrhau yr ystyrir opsiynau cynaliadwy hy papur wedi’i ailgylchu neu ganran uchel o’r papur yn deillio o ffynhonnell y gellir ei ailgylchu


	Eco Labeli 
Yn anelu at gynnwys safonau ac achrediadau cynaliadwyedd
	· Lle y bo’n bosibl, pennu cynhyrchion sydd ag eco-label/safon neu debyg sy’n berthnasol i brynu deunyddiau a dogfennau print
· Annog cyflenwyr i gyflawni safon y Cyngor Stiwardiaeth Coedwigoedd


	Pecynnu 
Yn anelu at leihau pecynnu a gwaredu cynhyrchion/pecynnu ar ddiwedd eu hoes
	· Ystyried gofyn i gyflenwyr leihau deunyddiau pecynnu a defnyddio deunyddiau wedi’u hailgylchu lle y bo’n bosibl
· Annog cyflenwyr i ailddefnyddio deunyddiau pecynnu a darparu cynllun yn eu cymryd yn ôl
· Sicrhau cydymffurfiaeth â’r gweithdrefnau ailgylchu o fewn adeiladau a safleoedd Cyngor Sir Caerfyrddin
· Mae’r gweithdrefnau sydd eisoes ar waith yn cynnwys y drefn lle y mae Cwm Environmental yn casglu cardbord o ysgolion
· Ystyried cynnwys gwaredu pelenni, deunydd lapio a bocsys plastig


	Hyfforddiant/Cymwysterau/Achrediadau 
Yn anelu at sicrhau cydymffurfiaeth â chynaliadwyedd

	· Sicrhau y bydd cyflenwyr yn gymwys ac yn cael eu briffio a’u hyfforddi’n ddigonol ynghylch gofynion y gwasanaeth i’w ddarparu h.y. wedi’u hyfforddi a’u hachredu’n ddigonol ynghylch gofynion iechyd a diogelwch
· Annog cyflenwyr i gydymffurfio â pholisïau a gweithdrefnau Cyngor Sir Caerfyrddin sy’n cynnwys, er enghraifft, faterion yn ymwneud â’r Gymraeg, Cydraddoldeb ac Amrywiaeth, gwiriadau gan y Swyddfa Cofnodion Troseddol/Y Gwasanaeth Datgelu a Gwahardd (lle y bo’n berthnasol) a Chodi a Symud

	Cydraddoldeb ac Amrywiaeth 
Yn anelu at hyrwyddo cydraddoldeb ac amrywiaeth 

	· Sicrhau yr ystyrir cydraddoldeb ac amrywiaeth drwy hyrwyddo cyfle cyfartal o fewn y Sir – mae hyn yn sicrhau bod gan bawb hawl i wasanaeth o’r radd flaenaf ac nad oes unrhyw effaith andwyol ar rai grwpiau nac unigolion o fewn cymdeithas
· Mae gofyn i’r Cyngor gynhyrchu deunyddiau dwyieithog (Cymraeg a Saesneg) a hefyd fodloni ceisiadau arbennig am ddeunyddiau mewn Pwyleg lle y bo’n berthnasol
· Ystyried y gofynion ynghylch Braille neu brint mwy lle y bo angen


	Ymwybyddiaeth o Gyfleoedd a Chymorth â Thendrau 
Yn anelu at sicrhau cyfle cyfartal i bob sector a maint busnes i dendro

	· Parhau i hyrwyddo cyfleoedd ar wefan GwerthwchiGymru gan roi cyfle i bob sector gyflwyno cynnig am y gwaith
· Ystyried cynnal digwyddiad ar gyfer ymgysylltu’n gynnar â’r farchnad h.y. Sesiwn Briffio ar gyfer y tendr hwn – bydd hyn yn hysbysu darpar gyflenwyr ynghylch gofynion Cyngor Sir Caerfyrddin a materion sydd ynghlwm wrth y Contract Gwasanaethau Argraffu
· Bydd Tîm Cymorth Tendrau Busnes Cymru Llywodraeth Cymru (Menter a Busnes) ar gael i gynnig cymorth pellach i ddarpar dendrwyr â’u cyflwyniadau tendr lle y bo angen drwy sicrhau bod cyflenwyr yn ymwybodol o’r ffordd orau o gwblhau’r dogfennau tendro a gwella cyflwyniadau blaenorol.
· Y bwriad hefyd yw cynnwys gweithdy e-dendro yn y Sesiwn Briffio


	Risg o safbwynt Cysylltiadau Cyhoeddus
Yn anelu at nodi Cysylltiadau Cyhoeddus a allai fod yn negyddol

	· Rhagwelir y bydd y Cysylltiadau Cyhoeddus sydd ynghlwm wrth y contract hwn o natur gadarnhaol. Eto i gyd, ceir canllawiau a mesurau priodol ar gyfer ymdrin ag unrhyw Gysylltiadau Cyhoeddus o natur negyddol a allai godi.


	Cyfle ar gyfer Adfywio Economaidd
 Yn anelu at gefnogi adfywio economaidd

	· Ystyried cynnwys cymalau cymdeithasol neu fudd posibl i'r gymuned yn y fanyleb ynghylch prentisiaethau, hyfforddiant, mentrau yn ymwneud â’r gadwyn gyflenwi



Enghraifft 2 – Argymhellion ar gyfer Darparu Darparwyr Hyfforddiant Meithrinfa Symudol Genesis
	Teithio/Trafnidiaeth 
Yn anelu at leihau’r effaith ar deithio   

	· Sicrhau cyn lleied â phosibl o deithio/gwaredu teithiau diangen
· Rhagwelir y caiff y rhan fwyaf o Gyrsiau Hyfforddi eu cynnal mewn sefydliad academaidd. Eto i gyd caiff sesiynau “rhagflas” eu cynnal mewn lleoliadau addas e.e. Canolfannau Teulu a Chanolfannau Integredig i Blant ledled Sir Gaerfyrddin, gan ystyried natur wledig y Sir
· Nod y prosiect yw gwaredu’r rhwystrau i addysg a chyflogaeth ar gyfer grwpiau difreintiedig. Bwriedir targedu’n benodol famau sengl – bydd hyfforddiant yn cael ei ddarparu mewn ardaloedd gwledig yn ogystal ag ardaloedd trefol


	Adrodd/Cyfathrebu 
Yn anelu at leihau’r defnydd o bapur a chynhyrchion papur

	· Ystyried tendr electronig (e-dendr) ar gyfer y fframwaith hwn
· Annog cymaint â phosibl o gyfathrebu electronig – gan leihau’r defnydd o bapur e.e. at ddibenion adrodd – mae angen adroddiadau rheolaidd ynghylch monitro’r gwasanaeth, Dangosyddion Perfformiad Allweddol, mesur lefelau cadw a chymell grwpiau cleient i ddilyn cyrsiau, allbynnau, gofynion grwpiau cwsmer/cleient ac adborth 
· Lle nad oes modd osgoi’r defnydd o bapur, er enghraifft ar gyfer cynhyrchu pecynnau hyfforddi, “taflenni” cyrsiau ac adnoddau addysgu eraill ar gyfer y mynychwyr, sicrhau yr ystyrir defnyddio opsiynau cynaliadwy h.y. papur wedi’i ailgylchu neu ganran uchel o’r papur o ffynhonnell wedi’i ailgylchu


	Deunyddiau wedi’u hailgylchu 
Yn anelu at leihau effeithiau amgylcheddol rhai deunyddiau
	· Ystyried defnyddio deunyddiau ac adnoddau wedi’u hailgylchu ar gyfer yr elfen addysgu o’r contract 
· Ystyried pwyso a mesur rheolaeth briodol o ailgylchu o safbwynt gwaredu eitemau
· Annog y defnydd o opsiynau sy’n fwy caredig i’r amgylchedd gan gynnwys cynhyrchion gwallt a harddwch, deunyddiau coginio a hylendid bwyd e.e. cynhyrchion bioddiraddadwy, cynhyrchion glanhau

	Hyfforddiant/Cymwysterau/Achrediadau
Yn anelu at sicrhau cydymffurfiaeth â chynaliadwyedd
	· Argymhellir y bydd angen i’r darparwr fod yn gymwys ac wedi’i friffio a’i hyfforddi’n briodol ynghylch y gofynion ar gyfer darparu gwasanaethau h.y. wedi’i achredu a’i hyfforddi’n ddigonol a hefyd yn meddu ar brofiad perthnasol yn y maes dewisedig
· Sicrhau bod y darparwr yn ymwybodol o’r agweddau perthnasol ar gynaliadwyedd gan gynnwys cydraddoldeb ac amrywiaeth, cyfle cyfartal, materion cymdeithasol yn ymwneud â’r grŵp cleient penodol
· Ystyried y pwyslais y mae angen ei roi ar iechyd a diogelwch, hyfforddiant a datblygiad, cydraddoldeb ac amrywiaeth, cymorth cyntaf, Datblygiad Proffesiynol Parhaus, statws manwl gan y Swyddfa Cofnodion Troseddol/Y Gwasanaeth Datgelu a Gwahardd, Cyfarpar Diogelu Personol a’r Rheoliadau Rheoli Sylweddau Peryglus i Iechyd (COSHH)

	Cydraddoldeb ac Amrywiaeth 
Yn anelu at hyrwyddo cydraddoldeb ac amrywiaeth
	· Ystyried y materion perthnasol sydd ynghlwm wrth gydraddoldeb ac amrywiaeth drwy hyrwyddo cyfle cyfartal yn y Sir
· Sicrhau bod gan bawb yn y grŵp cleient a dargedir - h.y. mamau sengl – yr hawl i wasanaeth o’r radd flaenaf ac nad oes unrhyw effaith andwyol ar rai grwpiau/unigolion o fewn cymdeithas  

	Yr Iaith Gymraeg
Yn anelu at hyrwyddo’r Gymraeg 

	· Annog y darparwr i ddarparu’r cyrsiau hyfforddi a/neu’r sesiynau rhagflas yn y Gymraeg lle y bo’n briodol ac fel y bo angen
· Rhagwelir y bydd cryn alw am y ddarpariaeth hon yn sgil y ffaith y bydd y prosiect a’r gofynion hyfforddi dilynol ar gael i famau sengl sy’n byw mewn ardaloedd gwledig yn ogystal ag ardaloedd trefol yn Sir Gaerfyrddin
· Mae cyfrifoldeb ar y sector cyhoeddus, yn unol â Deddf yr Iaith Gymraeg, i sicrhau y gall defnyddwyr dderbyn y gwasanaeth yn yr iaith a ffefrir ganddynt
· Mae cymalau Cymraeg ar gael a all eich cynorthwyo â chynnwys hyn yn y fanyleb – byddai’r Uned Caffael Corfforaethol yn barod iawn i’ch cynorthwyo

	Ymwybyddiaeth o Gyfleoedd a Chymorth â Thendrau 
Yn anelu at sicrhau cyfle cyfartal i bob sector a maint busnes i dendro

	· Parhau i hyrwyddo cyfleoedd ar wefan GwerthwchiGymru gan roi cyfle i bob sector gyflwyno cynnig am y gwaith
· Ystyried cynnal digwyddiad ar gyfer ymgysylltu’n gynnar â’r farchnad h.y. Sesiwn Briffio ar gyfer y tendr hwn - bydd hyn yn hysbysu darpar gyflenwyr ynghylch gofynion Cyngor Sir Caerfyrddin a’r materion sydd ynghlwm wrth ddarparu Darparwyr Hyfforddiant Meithrinfa Symudol Genesis
· Bydd Tîm Cymorth Tendrau Busnes Cymru Llywodraeth Cymru (Menter a Busnes) ar gael i gynnig cymorth pellach i ddarpar dendrwyr â’u cyflwyniadau tendr lle y bo angen drwy sicrhau bod cyflenwyr yn ymwybodol o’r ffordd orau o gwblhau’r dogfennau tendro a gwella cyflwyniadau blaenorol.
· Y bwriad hefyd yw cynnwys gweithdy e-dendro yn y Sesiwn Briffio


	Risg o safbwynt Cysylltiadau Cyhoeddus
Yn anelu at nodi Cysylltiadau Cyhoeddus a allai fod yn negyddol
	· Rhagwelir y bydd y Cysylltiadau Cyhoeddus sydd ynghlwm wrth y contract hwn o natur gadarnhaol


Pennu contractau lle y mae’n addas cynnwys Asesiad Risg Cynaliadwy – y meini prawf yw lle y rhagwelir y bydd contract neu ddyfynbris yn cyflawni manteision cynaliadwy ac yn sicrhau’r effaith fwyaf. 





Adran 2 – Sut I Gwblhau’r Asesiad Risg Cynaliadwy





Uned Caffael Corfforaethol – Swyddogion Contractio yn penderfynu








Cyflwyniad byr i’r Asesiad Risg Cynaliadwy ynghyd â’r templed priodol h.y. nwyddau neu wasanaethau (neu waith) yn cael ei anfon at y Swyddogion Arweiniol drwy e-bost cyn y cyfarfod cychwynnol








Uned Caffael Corfforaethol – Caffael (Swyddog Datblygu Cyflenwyr/ Cynaliadwyedd) i’w anfon/cyflwyno








Bydd y Swyddog Caffael (Cynaliadwyedd/Datblygu Cyflenwyr) ac Ymgynghorydd Cynaliadwyedd yr Awdurdod (lle y bo’n bosibl) yn arwain y Swyddog Arweiniol drwy’r templed ac yn cynorthwyo â chwblhau’r asesiad ar sail y templed mwyaf priodol o Asesiad Risg Cynaliadwy  - sy’n dempled gan Asiantaeth yr Amgylchedd a gymeradwyir gan Gwerth Cymru.





Uned Caffael Co Uned Caffael Corfforaethol – Swyddog Caffael i’w drefnu


rfforaethol – Swyddog Caffael i’w drefnu








Caiff y templed Asesiad Risg Cynaliadwy ei lunio gan y Swyddog Caffael (Cynaliadwyedd/Datblygu Cyflenwyr) a chaiff y canfyddiadau allweddol eu crynhoi. Mae’r ymarfer yn nodi pa ganfyddiadau y mae’n briodol eu cynnwys yn y fanyleb ac yn nogfennau’r tendr





Uned Caffael Corfforaethol – Swyddog Caffael a’r Swyddog Arweiniol yn penderfynu








Caiff argymhellion cymwys eu cymeradwyo a’u cynnwys mewn dogfennau perthnasol – un ai ym manyleb PPQ neu adeg Rheoli’r Contract. Caiff y canlyniadau eu hanfon at Swyddogion Arweiniol mewn e-bost.





Uned Caffael Corfforaethol – Swyddog Caffael (Cydymffurfiaeth/Cydweithredu): Swyddog Caffael (Cynaliadwyedd/Datblygu Cyflenwyr) yn penderfynu








Caiff agenda’r Uned ar gyfer cynnwys cymalau cymdeithasol a budd cymunedol yn y broses dendro eu hystyried hefyd yn ystod y cam hwn, gan bennu budd posibl i’r gymuned.





Uned Caffael Corfforaethol – Swyddog Caffael/Prif Swyddog Caffael yn penderfynu





7.      Cysylltu â’r Swyddog Arweiniol unwaith y mae’r broses dendro ar waith er mwyn nodi:


Pa un/rai o’r argymhellion a gafodd eu cynnwys yn y dogfennau perthnasol?


Cyswllt pellach â Swyddogion Arweiniol ar ôl dyfarnu’r contract er mwyn sicrhau bod budd cymunedol yn cael ei gyflawni


Gofynnir am adborth gan Swyddogion Arweiniol wrth werthuso’r asesiad





Uned Caffael Corfforaethol – Swyddog Caffael i dderbyn gwybodaeth a’i chofnodi fel y bo’n briodol.

